
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১৬
হেমচন্দ্র-গ্রন্থাবলী





নিরখি কৌতুকে চাহিয়া চৌদিকে
সাগরের যেন বালি—

চলে প্রাণিগণ ঢাকি ধরাতল,
চলে দিয়া করতালি;

অশেষ উৎসাহ আনন্দ আশ্বাসে
সকলে করে গমন,

দেখিয়া বিস্ময়ে পুরিয়া আশ্বাসে
আশারে হেরি তখন;

জিজ্ঞাসি তাহায় “এরূপ আনন্দে
প্রাণী সবে কোথা যায়,

কি বাসনা মনে চলে কোন্ স্থানে
কি ফল সেখানে পায়!"

আশা কহে শুনি হাসিয়া তখন
"চল বৎস, চল আগে,

প্রাণি-রঙ্গভূমি কর্ম্মক্ষেত্র নাম
নিরখিবে অমুরাগে;

প্রাণী যত তুমি হের এই সব
সেইখানে নিত্য যায়,

বাসনা কল্পনা যাদৃশ যাহার
সেইখানে গিয়া পায়।

আশা-বাণী শুনি চলি দ্রুত বেগে,
আশা চলে আগে আগে,

আসি কিছু দূর দেখি মনোহর
পুরী এক পুরোভাগে।

